
Dobelin noster concanonicus et confrater de villa Gline*) quam iuste et rationabiliter
denariis suis emit, quae quolibet anno solvit tria talenta et decem solidos denariorum,
et viginti unum pullos, praeterea pro servitio, quod dicitur iardinc, tres solidos et sex
denarios, divino spiritu divinitus inspiratus cum magna humilitate et devotione ad exal-
tationem corporis et sanguinis Jhesu Christi necnon et propter honorem et gloriam
patronorum mnostrorum ampliandam, ut quia dilexit decorem domus eorum, diligatur
ab eis, pie statuit et saluberrime ordinavit, quod omni die, quando cantatur in choro
nostro: Benedictus qui venit in nomine domini, duo scolares praeparati albis vel cappis
cum duobus cereis ardentibus, et alii duo scolares aequaliter praeparati cum duobus
turibulis subsequentes astent altari cum omni devotione et reverentia, quoadusque pres-
byter ibidem celebrans sumat corpus et sanguinem Jhesu Christi, et post haec in
inceptione communionis illi duo scolares cum turibulis procedentes turificent utrumque
chorum, deinde reversi dicta missa procedent ad armarium cum ministris. Sane ut
scolares, praeter quorum suffragium praedicta exerceri non possunt, perpetuo sint obli-
gati ad idem ministerium exequendum, provide statuit, ut iidem scolares singulis annis
habeant decem solidos denariorum de censu dictae villae pro emendatione scolarum
pariter et librorum. Eeclesiasticus vero, praeter cuius adminiculum praedicta omnia
perfici non valent, ut-operas suas pro carbonibus conquirendis et etiam incendendis et
aliis necessariis faciendis impendat libenter pariter et gratanter, sex solidos denariorum
habebit eidem ab obedientiario singulis annis persolvendos de quadam area, quae iacet
prope hortum, qui ad stupam nostram pertinet balnearem. Porro praedictis omnibus
ordinationibus addidit et adiecit, quod in anniversario suo talentum unum de censu iam
dictac villae inter maiores praebendas annis singulis dividatur, ut quia praebendarum
nostrarum quandoque exstitit distributor, si tunc peccavit in aliquo, peccatum illud tali
satisfactione omnimodis deleatur, ad quod consensimus. Ceterum omnis census iam
dictae villae, qui residuus fuerit, obedientiario qui fuerit pro tempore pertinebit pro ture,
cera et ceteris huic ordinationi necessariis comparandis. Ut autem haec sua ordinatio
tam devotissime instituta, et a nobis singulis et universis approbata pariter et recepta
debito munimine roboretur, cartam hanc de ipsa conscriptam sigilli nostri inpressione
signari fecimus ratum habentes et firmum modis omnibus habituri, quod ex tenore ipsius
scripti dinoscitur ordinatum. Testes autem et cetera.

Nach dem Orig. im Stiftsarchiv zu Meissen mit dem Siegel des Capitels an weissleinener Schnur.

a) Gleina, Par. Staucha.

No. 184. 1257. 28. Jan.

B. Conrad ersucht den B. Vollrad von Halberstadt die von ihm gegen M. Gerard gen. de Eoré.s'to
wund M. Heinrich gen. von Kirchberg ausgesprochene Eacommunication auch in seiner Didces
verkiindigen und beobachten zu lassen. Vgl. No. 154.

Venerabili in Christo patri ac domino W. Halberstadensi episcopo C. dei gratia
Misnensis episcopus cum orationibus devotis paratam ad obsequia voluntatem. Habet
hoc proprium inproborum malitia, ut quos propriis actibus deiicere non valent, opinionem
eorum bonam falsis detractionibus laedere moliuntur. Hinc est quod paternitati vestrae




